
<<Բնապահպանական, հիգիենիկ և սանիտարա-համաճարակային անվտանգության, հակահրդեհային նորմերի և կանոնների պահպանման նկատմամբ հսկողություն իրականացնելու նպատակով ծանուցման ենթակա գործունեություն իրականացնող անձանց մասին համապատասխան մարմիններին լիազոր մարմնի կողմից տեղեկացնելու կարգը հաստատելու մասին>>  
ՀՀ կառավարության որոշման նախագծի վերաբերյալ ստացված  դիտողությունների և առաջարկությունների 

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ արտակարգ իրավիճակների նախարարություն
20. 04.2016թ.

N 1/06.2/4578-16

	1.որոշման նախագծի վերաբերյալ առաջարկում ենք 3-րդ տողում <<2015>> թիվը  փոխարինել <<2016>> թվով
	Ընդունվել է:
	Նախագծում թիվը ճշտվել է:

	2.
	ՀՀ առողջապահության նախարարության

21.04. 2016թ.
N ԱՄ/4218-16
	Նախագծով հաստատվող կարգի 4-րդ կետի 1-ին և 2-րդ ենթակետերում առաջարկում եմ ներառել նաև իրավաբանական կամ ֆիզիկական անձանց (անհատ ձեռնարկատիրոջ) հարկ վճարողի հաշվառման համարը (ՀՎՀՀ)՝ սահմանելով նոր պարբերություն հետևյալ բովանդակությամբ. «հարկ վճարողի հաշվառման համարը՝ առկայության դեպքում
	
	Նախագծի 4-րդ կետի ենթակետերը լրացվել էին առաջարկվող բառերով, սակայն ՀՀ արդարադատության նախարարության եզրակացության համաձայն այդ բառերը հանվեցին:

	3.
	ՀՀ տրանսպորտի և կապի նախարարություն
21.04.2016թ.

N 01/16.1/4798-16
	Առարկություններ և առաջարկություններ չունեն:
	
	

	4.
	ՀՀ գյուղատնտեսության նախարարություն
25.04.2016թ.

N ՍԿ/ԱրՊ/3178-16
	1. Նախագծի 1-ին կետում <<հաստատել>> բառը փոխարինել <<սահմանել >> բառով՝ հաշվի առնելով <<Գործունեության իրականացման ծանուցման մասին>> ՀՀ օրենքի 8-րդ հոդվածի 5-րդ մասը,
2. Նախագծի 2-րդ կետի 2-րդ ենթակետում <<նախարարությանը>> բառից հետո լրացնել <<և Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը>> բառերը՝ հաշվի առնելով ՀՀ կառավարության 2010 թվականի դեկտեմբերի 30-ի N 1730-Ն որոշման N 1 հավելվածի 9-րդ կետով նախատեսված ՀՀ գյուղատնտեսության նախարարության սննդամթերքի անվտանգության պետական ծառայության կողմից իրականացվող գործառույթները
	1. Ընդունվել է:
2. Չի ընդունվել:
	1. 1-ին կետում բառը փոխվել է:
2. ՀՀ կառավարության 15.08.2002թ. N1300-Ն որոշման 7-րդ կետի <<ժբ>> ենթակետով  սանիտարահամաճարակային անվտանգության նորմերի ապահովման իրավասությունը վերապահված է ՀՀ առոզջապահության նախարարությանը:


	5.
	ՀՀ էկոնոմիկայի նախարարություն

26.04. 2016թ.

N 01/10.1.2/3136-16
	Առարկություններ և առաջարկություններ չունեն:
	
	

	6.
	ՀՀ հանրային ծառայությունները կարգավորող հանձնաժողով
26.04.2016թ.

N  ՌՆ/2.2-21/244-16
	 ՀՀ կառավարության որոշման նախագծի գործողությունը չի կարող տարածվել հանձնաժողովի գործունեության վրա, քանի որ «Գործունեության իրականացման ծանուցման մասին» ՀՀ օրենքի 2-րդ հոդվածի 2-րդ մասի համաձայն՝ էլեկտրոնային հաղորդակցության բնագավառում ծանուցման ենթակա գործունեության տեսակները և դրանց իրականացման հետ կապված հարաբերությունները կարգավորվում են «Էլեկտրոնային հաղորդակցության մասին» ՀՀ օրենքով:


	Ընդունվել է ի գիտություն:
	

	7.
	ՀՀ ֆինանսների նախարարություն
12.05. 2016թ.

N 01/11-1/14008-16
	      1. Նախագծի հավելվածով հաստատված կարգի (այսուհետ՝ կարգ) 3-րդ կետի համաձայն՝ լիազոր մարմինները ծանուցման ենթակա գործունեություն իրականացնող անձանց օրենքով սահմանված կարգով հաշվառում իրականացնելուց հետո մինչև հաջորդ ամսվա 15-ը էլեկտրոնային եղանակով հաղորդագրություն են ներկայացնում նույն կարգի 2-րդ կետով նախատեսված մարմիններին:

Վերոգրյալի կապակցությամբ, առաջարկում ենք հստակեցնել, թե ծանուցման ենթակա գործունեություն իրականացնող անձանց վերաբերյալ լիազոր մարմնի կողմից կարգի 2-րդ կետով նախատեսված մարմիններին էլեկտրոնային ինչ համակարգի միջոցով պետք է հաղորդագրություն ներկայացվի: 

2.
Կարգի 4-րդ կետի 1-ին և 2-րդ ենթակետերի «ե» պարբերությունների համաձայն՝ ծանուցման ենթակա գործունեություն իրականացնող անձանց վերաբերյալ լիազոր մարմնի կողմից կարգի 2-րդ կետով նախատեսված մարմիններին ներկայացվող հաղորդագրությունում նշվում են նաև ծանուցման ենթակա գործունեության տեսակը, որը ծանուցում ներկայացնող անձը մտադիր է իրականացնել: Այս կապակցությամբ անհրաժեշտ է նկատի ունենալ, որ կարգի 3-րդ կետի համաձայն՝ լիազոր մարմինները նույն կարգի 2-րդ կետով նախատեսված մարմիններին հաղորդագրություն են ներկայացնում ծանուցման ենթակա գործունեություն իրականացնող անձանց օրենքով սահմանված կարգով հաշվառում իրականացնելուց հետո, ինչը նշանակում է, որ ծանուցման ենթակա գործունեություն իրականացնող անձը արդեն իսկ իրականացնում է ծանուցման ենթակա գործունեությունը:

Հաշվի առնելով վերոգրյալը, առաջարկում ենք կարգի 4-րդ կետի 1-ին և 2-րդ ենթակետերի «ե» պարբերություններից հանել «որը ծանուցում ներկայացնող անձը մտադիր է իրականացնել» բառերը:

3. Նկատի ունենալով  կարգի 2-րդ կետը («Գործունեության իրականացման ծանուցման մասին»  Հայաստանի Հանրապետու​թյան օրենք (այսուհետ՝ օրենք))՝ անհրաժեշտ է կարգի 4-րդ կետի 1-ին ենթակետի «դ» և 2-րդ ենթակետի «գ» պարբերություններում «սույն օրենքի» բառերը փոխարինել «օրենքի» բառով:
4. Առաջարկում ենք նախագծում նախատեսել դրույթ համաձայն որի լիազոր մարմինները ծանուցման ենթակա գործունեություն իրականացնող անձանց վերակազմակերպման, անվանման (անվան) կամ գտնվելու վայրի (անհատ ձեռնարկատեր չհանդիսացող ֆիզիկական անձի դեպքում՝ անձնագրի (նույնականացման քարտի) փոփոխման դեպքում, ինչպես նաև ծանուցման ենթակա գործունեությամբ զբաղվելու իրավունքի դադարեցման դեպքում հաշվառման մեջ առկա տեղեկատվության փոփոխություն կատարելուց հետո մինչև հաջորդ ամսվա 15-ը նույնպես հաղորդագրություն ներկայացնեն Նախագծի 1-ին կետով սահմանված կարգի 2-րդ կետով նախատեսված մարմիններին:
	1.Ընդունվել է:

2. Ընդունվել է: 
3.Ընդունվել է:

4.Ընդունվել է:


	1.Նախագծի 4-րդ կետում կատարվել է լրացում: 
2.  Նախագծի 4-րդ կետից նշված բառերը հանվել են:

3. Նախագծի 4-րդ կետից <<սույն>>  բառը հանվել է:

4. Նախագիծը լրացվել է նշված բովանդակությամբ նոր կետով:



	8.
	ՀՀ արդարադատության նախարարություն
12.05.2016թ.

N 01/14/5720-16
	       1. Որոշման նախագծի (այսուհետ՝ նախագիծ) 1-ին կետով հաստատվող հավելվածի 1-ին կետում սահմանվում է բառն անհրաժեշտ է փոխարինել կարգավորվում են բառերով, իսկ ընթացակարգը բառն անհրաժեշտ է փոխարինել ընթացակարգի հետ կապված հարաբերությունները բառերով՝ նկատի ունենալով Իրավական ակտերի մասին Հայաստանի Հանրապետության օրենքի 14-րդ հոդվածի 3-րդ մասի պահանջները:

      2. Նախագծի 1-ին կետով հաստատվող հավելվածի 3-րդ կետի համաձայն՝ լիազոր մարմինները ծանուցման ենթակա գործունեության իրականացնող անձանց օրենքով սահմանված կարգով հաշվառում իրականացնելուց հետո մինչև հաջորդ ամսվա 15-ը, էլեկտրոնային եղանակով հաղորդագրություն են ներկայացնում համապատասխան մարմիններին, մինչդեռ հավելվածի 2-րդ կետում արդեն իսկ նշվում է, որ լիազոր մարմինները տեղեկատվություն պետք է ներկայացնեն համապատասխան մարմիններին: Այդ առումով գտնում ենք, որ նշված կետերի դրույթները բովանդակային առումով կրկնվում են, ուստի հիշյալ կետերն անհրաժեշտ է միավորել՝ նկատի ունենալով Իրավական ակտերի մասին Հայաստանի Հանրապետության օրենքի 45-րդ հոդվածի 2-րդ մասի պահանջները, որոնց համաձայն՝ իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները: Հարկ է նշել, որ Գործունեության իրականացման ծանուցման մասին Հայաստանի Հանրապետության օրենքում գործածվում է տեղեկատվություն բառը:

       3.  Նախագծի 1-ին կետով հաստատվող հավելվածի 4-րդ կետից անհրաժեշտ է հանել զ. պարբերությունները՝ նկատի ունենալով  Գործունեության իրականացման ծանուցման մասին Հայաստանի Հանրապետության օրենքի 11-րդ հոդվածի պահանջները, որոնք վերաբերում են ծանուցման բովանդակության մեջ ընդգրկված տեղեկատվությանը:


	1.Ընդունվել է:
2. Ընդունվել է:

3.Ընդունվել է:
	1. Նախագծի 1-ին կետում կատարվել է փոփոխություն:
2.Նախագծի 3-րդ կետը խմբագրվել է:
3.Նախագծի 4-րդ կետից նշված պարբերությունները հանվել են


